Fundargerð

Fundur í stjórn Foreldrafélags Leikskóla Seltjarnarness

10. maí, 2011

Mættir eru: Soffía Guðmundsdóttir, Anna Harðardóttir, Stephanie Smith, Þórður Rafn Ragnarsson, Magnhildur Magnúsdóttir, Hildur Elín Geirsdóttir, Sigrún Guðmundsdóttir, Saga Ómarsdóttir  og Haukur Hauksson sem ritaði fundargerð.   Þórunn, Kristín og Vinir Sjonna boðuðu forföll.


Fjármál
Stjórnin er ánægð með innheimtur félagsgjalda, en um 93% foreldra hafa greitt þau.  Ákveðið að hluti sjóðs foreldrafélagsins skuli notaður til að fjármagna útskriftarferð elstu barna sem farin verður að Úlfljótsvatni.  Einnig ákveðið að stofna “íssjóð” fyrir deildir til að kaupa ís í bæjarferðum.

Fundur með formanni skólanefndar og yfirmatreiðslumeistara 
Formaður gerði grein fyrir fundi sem fulltrúar stjórnar sátu með Sigrúnu Eddu Jónsdóttur formanni skólanefndar og Jóhannesi Má Gunnarssyni, yfirmatreiðslumeistara.  Á fundinum fór Jóhannes yfir hvernig hann háttar innkaupum og matreiðslu.  Mest allur matur er unninn á staðnum.  Sá matur sem er forunnin (t.d. fiskibollur) er unnin eftir hans forskrift úr völdum hráefnum og samsettur eftir stöðlum Manneldisráðs. 
Sigrún Edda játaði því að bærinn ætti  að standa sig betur í að kynna fyrir foreldrum hvernig matreiðslu er háttað í skólunum og lofaði hún umbótum á næsta skólaári.  Einnig verði framsetning á matseðli bætt og hún gerð ýtarlegri.  Mat þeirra sem sátu fundinn að fundurinn hafi verið upplýsandi og jákvæður.  Stjórnin mun fylgja þessu máli eftir og tryggja að umbætur nái fram að ganga. 

Uppákomur í maí.
Krakkahestar í lok maí.  Hestahóf með Mola, Feng og Sollu Stirðu verður að öllum líkindum í vikunni 16.-20 maí.

Sumarhátíð
Verður haldin 22. júní.  Ákveðið að bjóða upp á 2 hoppukastala allan daginn, pylsur verði grillaðar, boðið upp á kaffi og djús – jafnvel súkkulaði.  ÞRR og HEG kanna verð á pylsum og leita hagstæðustu tilboða til innkaupa.  Stefnt að því að bjóða upp á tvenn skemmtiatriði.  SS kannar hvort Skoppa og Skrítla séu á lausu.  HEG leitar að blöðrulistamanni.


Ekki fleiri mál á dagskrá

